
Góðan dag,
 
Tilvísun í mál nr. 202304-0040 (SS).
 
Vísað er í tölvubréf frá Fjallabyggð, þar sem óskað er eftir umsögn Náttúrufræðistofnunar Íslands vegna
tillögu deiliskipulags fyrir gistihýsi og þjónustuhús við Skarðsveg á Siglufirði og breytingar á Aðalskipulagi
Fjallabyggðar 2020-2032.
 
Náttúrufræðistofnun hefur kynnt sér tillöguna og gerir ekki athugasemdir við framkvæmd hennar. Þótt um
sé að ræða nokkuð umfangsmikla uppbyggingu sem mun hafa ásýndaráhrif þá ættu áhrif á náttúru og lífríki
að vera minniháttar. Eins og fram kemur í greinargerð tillögunnar einkennist gróðurfar svæðisins af
alaskalúpínu sem er ríkjandi. Þar sem alaskalúpína telst vera framandi, ágeng tegund hefur gróðurlendið
lítið verndargildi. Gæta þarf þess á framkvæmdatíma að flutningur á jarðvegi af svæðinu valdi ekki því að
lúpínan dreifist inn á svæði þar sem hana er ekki að finna í dag, en mikilvægt er að reyna að hafa hemil á
útbreiðslu hennar á svæðinu sem er töluverð nú þegar.
Í Siglufirði er að finna fundarstaði margra sjaldgæfra plöntutegunda. Ekki er vitað um að sjaldgæfar plöntur
finnist á framkvæmdasvæðinu.
Jákvætt er að fram komi að sýna skuli aðgát vegna fuglalífs á framkvæmdatíma. Fuglategundir eins og
skógarþröstur og hrossagaukur sækja í að verpa í lúpínu og ætti að velja framkvæmdatíma þannig að lítil
hætta sé á að varpi standi ógn af. Einnig er jákvætt og mikilvægt að hugað verður að mengunarvörnum



enda stutt í straumvötn.
 
Með kveðju,
 
 
Snorri Sigurðsson
Sviðsstjóri náttúruverndarsviðs / Head of Division, Nature Protection

CC:

Date: 21.4.2023 08:47:50
 
Góðan dag.
Fjallabyggð óskar eftir umsögn Náttúrufræðistofnunar Íslands vegna tillögu deiliskipulags fyrir gistihýsi og
þjónustuhús við Skarðsveg á Siglufirði og breytingar á Aðalskipulagi Fjallabyggðar 2020-2032, í samræmi
við 41. gr. skipulagslaga nr. 123/2010.
Í viðhengi er tillaga að deiliskipulagi fyrir svæðið og tillaga að breytingu aðalskipulags í samræmi við
deiliskipulagið.
Skipulagstillagan var í auglýsingu til og með 28. mars sl. en ábending frá Skipulagsstofnun á vinnslustigi
tillögunnar um að leita ætti umsagna Náttúrufræðistofnunar yfirsást og því er óskað eftir henni hér með og
að hún berist svo fljótt sem kostur er.
 
Bestu kveðjur,

